
ᐊᖏᕐᑕᐅᔪᖅ ᐆᒧᖓ: 
 

ᑲᔪᓯᒃᑫᔨ 

ᐅᓪᓘᑉ ᐱᒋᐊᕐᕕᖓ: 
ᔮᓄᐊᕆ 1, 2003. 

ᓅᑕᐅᔪᖅ ᐆᒧᖓ: 
ᒫᑦᔨ 21, 2006, ᐆᒃᑑᐱᕆ 1, 2006, ᔫᓂ 4, 2007 
ᐊᒻᒪᓗ ᒣ 5, 2008, ᔫᓂ 6, 2019 ᐊᒻᒪᓗ ᒫᑦᔨ 16, 

ᐱᑦᔪᑎᖏᑦ: 
ᒪᓕᒐᖅ CC 2000/01-45 
ᐱᖁᔭᕐᔪᐊᖅ ᐃᓅᑉ ᐱᔪᓐᓇᐅᑎᖏᓐᓄᑦ 
ᐃᓱᒣᓐᓇᕿᐅᑎᖏᓐᓄᓗ, (CQLR c C-12) 
/ᐊᒡᓚᓯᒪᔪᖏᓐᓂ 4, 10, 10.1, 16 ᐊᒻᒪᓗ 46 
ᑯᐯᒻᒥ ᐃᓅᑦᓯᐊᓂᕐᒧᑦ ᐱᖁᔭᖅ/ᐊᒡᓚᓯᒪᔪᖏᑦ 2087 
ᐱᖁᔭᖅ ᐱᑦᔪᑎᓕᒃ ᐱᓇᓱᕝᕕᒥ 
ᖃᓄᐃᖕᖏᓯᐊᕐᓂᓕᕆᓂᕐᒧᑦ 
ᐊᑦᑕᓇᕐᑌᓕᒪᓂᕐᒧᓗ/ᐊᒡᓚᓯᒪᔪᖏᑦ 9 
ᐱᖁᔭᖅ ᐱᑦᔪᑎᓕᒃ ᐱᓇᓱᑦᑎᓕᕆᓂᕐᒥ 
ᐊᑦᔨᒌᑦᑎᓯᒍᑎᓄᑦ/ᐊᒡᓚᓯᒪᔪᖏᑦ 81.18 and 81.19 
 

 

 
1. ᒪᓕᒐᐅᑉ ᑐᕌᒐᖏᑦ 
 
1.1 ᐱᑦᔪᑎᖏᑦ 
 
 
 
 
 
 
 
 
 
 
 
 
 
 
 
 
 
 

ᑖᓐᓇ ᒪᓕᒐᖅ ᑲᑎᕕᒃ ᐃᓕᓴᕐᓂᓕᕆᓂᕐᒥᒃ (ᑌᔭᐅᓚᖓᔪᖅ ᑲᑎᕕᒃ ᐃᓕᓴᕐᓂᓕᕆᓂᖅ 
ᑭᖑᓂᐊᒍᑦ ᑕᒪᑦᓱᒪ) ᐱᓇᓱᕝᕕᒥ ᐸᕝᕕᓵᕆᓃᑦ ᓯᕗᕐᖏᑕᐅᒍᑎᖏᓐᓄᑦ 
ᐱᓇᓱᑦᑕᐅᒍᑎᖏᓐᓄᓗ ᑐᖕᖓᕕᖃᕐᑎᓯᒍᑎ. ᐱᓗᐊᕐᑐᒥᒃ, ᐃᒣᓘᕐᑐᓂᒃ ᑐᕌᒐᓕᒃ:  

ᐊ) ᑲᒪᒋᔭᖃᑦᓯᐊᓗᑎᒃ ᐱᓇᓱᑦᑏᑦ ᐱᓂᐊᕐᕕᐅᓯᐊᕈᑎᖏᓐᓂᒃ ᓲᓱᒋᔭᐅᓗᑎᒃ, 
ᐊᑦᔨᒌᒥᒃ ᐱᑦᓯᐊᑐᒥᒃ ᐱᓂᐊᕐᓂᖃᕐᕕᐅᓗᑎᒃ, ᐃᓅᖃᑎᒌᓂ 
ᖃᓄᐃᓕᖓᖃᑎᒌᓐᓂᖏᑦ ᖃᐅᔨᒪᔭᐅᑎᑕᐅᒍᑎᖏᑦ 
ᐱᓇᓱᐊᕐᑕᐅᓂᖏᑎᒍᑦ; 

ᐸ) ᐸᕝᕕᓴᕐᓂᖅ ᓯᕗᕐᖏᓯᒪᓗᒍ, ᐊᑐᕐᓗᒋᑦ ᐃᑉᐱᒍᓱᓕᕐᑎᓯᒍᑏᑦ, 
ᑐᑭᓯᒪᒍᑎᑦᓭᑦ ᐱᓇᓱᑦᑎᓂᓗ ᐃᓕᓐᓂᐊᑎᑦᓯᓃᑦ, 
ᖃᓄᐃᓕᒋᐊᕆᑦᓴᐅᑎᒋᖃᑦᑕᓂᖅ ᐋᕐᕿᒍᑎᑦᓴᓕᐅᑦᓴᐅᑎᒋᖃᑦᑕᓂᕐᓗ 
ᐃᓱᐃᓪᓕᕈᑎᓂᒃ; 

ᑕ) ᐸᕝᕕᓴᕐᓂᖅ ᓯᕗᕐᖏᓯᒪᓗᒍ, ᖃᐅᔨᒪᑎᑦᓯᒍᑎᒋᓗᒍ 
ᐃᑉᐱᒍᓱᓕᕐᑎᓯᒍᑎᒋᓗᒍᓗ ᐃᓘᓐᓇᖏᓐᓄᑦ ᐱᓇᓱᕝᕕᖓᓃᑦᑐᓂᒃ 
(ᐆᒃᑐᕋᐅᑎᒋᓗᒋᑦ., ᕿᑐᕐᖓᓖᑦ, ᐳᓛᕆᐅᕐᑐᑦ, ᓂᐅᕕᕐᑎᓯᔩᑦ, 
ᐱᓇᓱᖃᑎᐅᔪᐃᑦ, ᐊᓯᖏᓪᓗ); 

ᑲ) ᐋᕐᕿᓱᕐᓗᒋᑦ ᖃᓄᐃᓘᕐᑎᐅᒋᐊᖃᕐᓂᖏᑦ ᑲᒪᒋᔭᖃᕆᐊᖃᕐᓂᖏᓪᓗ 
ᐊᑐᓂᑦ ᐃᓘᓐᓇᑎᒃ ᐅᖃᐅᓯᕆᔦᑦ ᑖᑦᓱᒧᖓ ᒪᓕᒐᕐᒧᑦ. 

2. ᐊᑑᑎᔭᐅᒋᐊᓕᒃ 

2.1 ᖃᒪᒋᔭᖃᕐᑐᖅ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᑲᑎᕕᒃ ᐃᓕᓴᕐᓂᓕᕆᓂᖅ ᓇᓗᓀᕐᓯᔪᖅ ᐃᒫᒃ ᐱᓇᓱᑦᑎᖏᑦ ᐱᑕᖃᕆᐊᖃᕐᒪᑕ 
ᐱᑦᓯᐊᑕᐅᓂᕐᒥᒃ, ᓲᓱᒋᔭᐅᓂᕐᒥᒃ ᐊᑦᑕᓇᕐᑐᑕᖃᖕᖏᑐᒥᓪᓗ ᐱᓇᓱᕝᕕᒥ, 
ᐊᑑᑎᖕᖏᓯᐊᕐᑎᓗᒋᑦ ᐃᓘᓐᓇᖏᑦ ᐃᓱᒪᒃᑯᑦ ᐃᑦᓯᒎᕐᓂᑯᓘᓐᓃᑦ ᐸᕝᕕᓴᕐᑕᐅᓃᑦ, 
ᐃᓚᐅᑎᓪᓗᒍ ᐊᑦᔨᒋᔭᐅᖕᖏᑑᑎᑦᓯᓂᕐᒧᑦ ᐸᕝᕕᓴᕐᓂᖅ, ᐊᒻᒪᓗ 
ᐊᑑᑎᑦᓯᐊᕈᓐᓇᑐᓕᒫᓂᒃ ᖃᓄᐃᓕᒋᐊᕈᑎᖃᓚᖓᔪᖅ ᓯᕗᕐᖐᒍᑎᒋᓗᒋᑦ 
ᓄᕐᖃᑎᑦᓯᒍᑎᒋᓗᒋᓗ ᐸᕝᕕᓴᕐᓂᒥᒃ, ᖃᐅᔨᔪᕕᓂᐅᑦᓴᓕᑐᐊᕈᓂ ᑌᒣᑦᑐᒥᒃ 
ᐱᓂᐊᕐᓂᖃᕈᑎᒥᒃ. 
ᑲᑎᕕᒃ ᐃᓕᓴᕐᓂᓕᕆᓂᖅ ᐃᒣᓘᓚᖓᔪᖅ: 

ᐊ) ᑖᑦᓱᒥᖓ ᒪᓕᒐᕐᒥᒃ ᐱᓇᓱᑦᓯᓕᒫᓅᕆᓗᑎᒃ; 
ᐸ) ᑐᑭᓯᒪᑎᑦᓯᓗᓂ ᐱᓇᓱᑦᑎᓂᒃ ᑕᒡᒎᓇ ᒪᓕᒐᕐᑎᒍᑦ ᓱᓇᓂ 

ᑲᒪᒋᔭᑦᓴᖃᕐᒪᖔᑕ; 
ᑕ) ᓯᕗᕐᖐᒋᐊᕈᑎᓂᒃ ᐱᓂᐊᕐᓂᖃᕐᓗᓂ ᖃᓄᐃᓕᖓᔪᖃᓕᕐᑎᓗᒍ 

ᐸᕝᕕᓴᕐᓂᒧᑦ ᑎᑭᐅᑎᑐᐃᓐᓇᕆᐊᓕᒻᒥᒃ ᑎᑭᐅᓯᒪᕙᓗᑦᑐᒥᓪᓘᓃᑦ; 

ᑲ) ᐊᑐᓕᕐᑎᓯᓗᓂ ᑐᑭᖃᑦᓯᐊᑐᓂᒃ ᐅᓐᓂᓗᒍᑎᒋᔦᑦ 
ᐱᓇᓱᑦᑕᐅᒍᓯᒋᒋᐊᓕᖏᓐᓂᒃ; 

ᒐ) ᐱᑕᖃᕐᑎᓯᓗᓂ ᐃᑲᔪᕐᓯᒍᑎᐅᒋᐊᓕᓐᓂᒃ ᓇᓪᓕᑐᐃᓐᓇᖓᓂᒃ ᐱᓇᓱᑦᑎᒥᒃ 
ᐸᕝᕕᓴᕐᑕᐅᓯᒪᓂᕐᒥᓂᒃ ᑲᒪᒋᔭᐅᑎᑦᓯᒍᑎᓕᒻᒥᒃ; 

ᒪ) ᖃᓄᐃᓕᖓᔪᖃᓕᕐᓂᐸᑦ ᖃᖓᑐᐃᓐᓇᖅ ᐸᕝᕕᓴᕐᑐᓕᕕᓂᐅᑉᐸᑦ 
ᐱᓇᓱᑦᓴᐅᑎᒋᓗᒍ, ᐱᑦᓯᐊᓗᓂ, ᓇᓪᓕᐊᓂᒃ ᐃᑲᔪᕐᑐᕈᓱᓐᓂᓴᐅᒍᓐᓀᓗᓂ, 
ᐊᒻᒪᓗ ᓯᓚᑐᑦᓯᐊᓗᓂ ᐱᓇᓱᒍᓯᖃᕐᓗᓂ; 

ᓇ) ᑖᓐᓇ ᒪᓕᒐᖅ ᐊᑐᕐᑕᕕᓂᐅᑎᓪᓗᒍ ᑭᖑᓂᖓᒍᑦ ᖃᐅᔨᒋᐊᑦᓯᐊᓗᓂ 
ᖃᓄᖅ ᓄᐃᒋᐊᓕᓐᓂᒃ ᐱᔭᖃᕐᑎᒋᒻᒪᖔᑦ ᐊᒻᒪᓗ 
ᐋᕐᕿᒋᐊᕐᑕᐅᒋᐊᖃᕐᑐᑕᖃᕐᐸᑦ ᐋᕐᕿᒋᐊᕆᓗᓂ. 

 
3. ᑖᑦᓱᒪ ᒪᓕᒐᐅᑉ ᐊᑐᕐᑎᑕᐅᕕᖏᑦ 
 
3.1 ᐱᑦᔪᑎᖏᑦ 
 
 
 
 
 
 
 
 
 
 
 
 
 

ᑖᓐᓇ ᒪᓕᒐᖅ ᐊᑐᕐᑎᑕᐅᕕᓕᒃ ᐃᓘᓐᓇᖏᓐᓄᑦ ᐱᓇᓱᓐᓂᒥ 
ᖃᓄᐃᓕᖓᖃᑎᒌᓐᓂᖏᓐᓂᒃ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐱᓇᓱᑦᑎᖏᑦᑕ, 
ᐱᓇᓱᕝᕕᒥᐅᒐᓗᐊᕐᐸᑦ ᑌᑲᓂ ᐱᓇᓱᑦᑏᑦ ᐱᓇᓱᒐᒥᓂᒃ ᐱᓇᓱᕝᕕᒋᓲᖏᓐᓂᑦ, 
ᓇᓂᑐᐃᓐᓇᓗ ᐱᓇᓱᒋᐊᕐᑐᖁᔭᐅᕕᒋᓯᒪᔭᖏᓐᓂᑦ ᐊᒻᒪᓗᑦᑕᐅᖅ ᓇᓂᑐᐃᓐᓇᒋᐊᓪᓚᒃ 
ᐱᓇᓱᒋᐊᕐᑐᖁᔭᐅᕕᒋᓯᒪᑐᐃᓐᓇᕆᐊᓕᖏᓐᓂᑦ ᐃᓚᒋᔭᐅᒋᐊᓪᓚᑎᓪᓗᒍ ᓇᓂᑐᐃᓐᓇᖅ 
ᐱᓇᓱᑦᑏᑦ ᓇᔫᑎᒋᐊᓕᖓᓂᒃ ᐱᓇᓱᒐᕐᒥᓂᒃ ᐱᓇᓱᐊᓚᖓᓗᑎᒃ (ᐆᒃᑐᕋᐅᑏᑦ: 
ᑲᑎᖕᖓᓃᑦ, ᐃᓕᓐᓂᐊᑎᑕᐅᓃᑦ, ᐊᐅᓪᓚᕆᐊᖃᕐᓃᑦ, ᐱᓇᓱᕝᕕᒧᑦ ᐋᕐᕿᓱᕐᑕᐅᓯᒪᔪᑦ 
ᓱᖃᑦᓯᑎᑕᐅᓃᑦ). ᐊᑐᕐᑎᑕᐅᕕᖃᕐᒥᓱᓂ ᑐᓴᐅᒪᖃᑎᒌᓐᓂᓄᑦ ᓇᓪᓕᑐᐃᓐᓇᖏᑦ 
ᐊᑐᕐᓗᒋᑦ ᑐᓴᐅᒪᒍᑏᑦ ᐊᓯᐊᒍᓪᓘᓃᑦ (ᐆᒃᑐᕋᐅᑏᑦ: ᖃᕆᑕᐅᔦᑦ ᐱᑐᑦᓯᒪᕕᖏᑎᒍᑦ, 
ᖃᕆᑕᐅᔭᒃᑯᑦ ᐊᒡᓚᑲᑦᑕᐅᑎᒍᑎᒃᑯᑦ, ᐅᖄᓚᐅᑎᒃᑯᑦ ᐊᒡᓚᑲᑦᑕᓂᒃᑯᑦ, ᖃᕆᑕᐅᔦᑦ 
ᐱᑐᑦᓯᒪᖃᑎᒌᕝᕕᖏᑎᒍᑦ ᓄᐃᑕᐅᔪᑦ, ᐊᒡᓚᑖᕐᑎᓯᒍᑏᑦ) ᐊᒻᒪᓗ 
ᖃᓄᐃᓕᖓᖃᑎᒌᓐᓂᓕᒫᖏᓐᓂᑦ ᐱᓇᓱᑦᑎᐅᑉ ᐊᒻᒪᓗ ᐱᖓᔪᑖᕆᔭᐅᑉ ᐃᓚᐅᒻᒥᔫᑉ 
ᖃᓄᐃᓕᖓᖃᑎᒌᒍᑎᖏᓐᓄᑦ. (ᐃᓕᓐᓂᐊᑎ, ᕿᑐᕐᖓᓕᒃ, ᓂᐅᕕᕐᑎᓯᔨ ᐅᕝᕙᓘᓐᓃᑦ 
ᑲᑎᕕᒃ ᐃᓕᓴᕐᓂᓕᕆᓂᕐᒧᑦ ᐱᓇᓱᐊᕐᑎᑕᐅᔪᖅ). 

3.2 ᑐᑭᖏᑦ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

81.18-ᒥ ᐊᒡᓚᓯᒪᔪᓂ ᐱᖁᔭᕐᒥ ᐱᑦᔪᑎᓕᒻᒥ ᐱᓇᓱᒉᑦ ᒪᓕᒐᖃᕐᑎᑕᐅᒍᑎᖏᓐᓂᒃ, 
ᐃᓱᒪᖓᒍᑦ ᐅᕝᕙᓘᓐᓃᑦ ᐃᑦᓯᒎᕐᓂᑯᑦ ᐸᕝᕕᓵᕆᓂᖅ ᐃᒫᒃ ᑐᑭᖃᕐᑎᑕᐅᔪᖅ: 

“ᖃᓄᑐᐃᓐᓇᖅ ᐸᕝᕕᓇᕿᑦᓱᓂ ᐃᓱᒫᓗᓕᕐᑎᓯᑦᓱᓂᓘᓐᓃᑦ ᐱᓂᐊᕐᓂᖅ 
ᐱᒋᐊᓕᕐᕿᑕᕐᓱᒍ ᐃᓄᑦᓯᐊᖑᖕᖏᓱᓂᓗ ᐅᕝᕙᓘᓐᓃᑦ 
ᐱᒍᒪᔭᐅᖕᖏᑐᒥᒃ ᐱᓂᐊᕐᕕᖃᕐᓂᖅ, ᐅᖃᐅᓰᑦ ᐊᑐᕐᓱᒋᑦ, ᐱᓂᐊᕐᓃ 
ᐅᕝᕙᓘᓐᓃᑦ ᓂᒪᒍᓰᑦ, ᓱᕐᕃᓱᓂ ᐱᓇᓱᑦᑎᐅᑉ ᐃᓄᑦᑕᖓᓂᒃ 
ᐃᓱᒪᖓᑕᓘᓐᓃᑦ ᑎᒥᖓᑕᓘᓐᓃᑦ ᖃᓄᐃᖕᖏᓯᐊᕐᓂᖏᓐᓂᒃ ᐊᒻᒪᓗ 
ᓄᐃᑦᓯᓚᕿᑦᓱᓂ ᑖᑦᓱᒧᖓ ᐱᓇᓱᑦᑎᒧᑦ ᓱᒃᑯᑕᐅᓐᓇᑐᓕᒻᒥᒃ 
ᐱᓇᓱᐊᕐᕕᒥᒃ. ᑐᑭᓯᓇᕐᑎᓯᐊᕐᓗᒍ, ᐃᓱᒪᖓᒍᑦ ᐸᕐᕕᓵᕆᓂᖅ ᐃᓚᖃᕐᒪᑦ 
ᐱᓂᐊᕐᓂᖃᕐᑐᖃᕐᑎᓗᒍ ᐃᑦᓯᒎᕐᓂᑕᓕᒻᒥᒃ ᐅᖃᐅᓯᒃᑯᑦ, ᐱᓂᐊᕐᓂᑯᑦ 
ᐅᕝᕙᓘᓐᓃᑦ ᓂᒪᒍᓯᒃᑯᑦ. ᐊᑕᐅᓯᐊᕐᓱᓂ ᐱᒻᒪᕆᑦᑐᒥᒃ ᐊᑑᑎᔪᖃᕐᓂᐸᑦ 
ᑌᒣᓘᕐᑐᒥᒃ ᐱᓂᐊᕐᓂᖃᕐᑐᓕᕕᓂᐅᑎᓪᓗᒍ ᓱᕐᕃᓂᖓᓗ ᐱᓇᓱᑦᑎᒥᒃ 
ᐊᑯᓃᕐᓱᓂ ᑐᑭᖃᕐᑎᑕᐅᒍᓐᓇᑐᖅ ᐃᓱᒪᖓᒍᑦ ᐸᕐᕕᓵᕆᓂᕐᒥᒃ.” 

ᑖᓐᓇ ᑐᑭᖓ ᐃᓚᖃᕐᒥᔪᖅ ᐊᑦᔨᒌᖕᖏᑑᑎᑦᓯᓗᓂᒃ ᐸᕝᕕᓴᕐᓂᒥᒃ ᐱᑦᔪᑎᐅᑎᓪᓗᒋᑦ 
ᓇᓪᓕᑐᐃᓐᓇᖏᑦ ᑐᖕᖓᕕᐅᑎᑕᐅᔪᑦ ᑯᐯᒃ ᐱᖁᔭᕐᔪᐊᖓᓂ ᐃᓅᑉ 
ᐱᔪᓐᓇᐅᑎᖏᓐᓄᑦ ᐊᒻᒪᓗ ᐃᓱᒣᓐᓇᕿᒍᓐᓇᐅᑎᖏᓐᓄᑦ, ᐅᖃᕐᓗᒋᑦ ᐅᑯᐊ 
ᑭᓇᑦᓴᔭᐅᓂᖓ, ᐅᕕᓂᖓᑕ ᑕᐅᑦᑐᖓ, ᐊᕐᓇᐅᓂᖓ/ᐊᖑᑎᐅᓂᖓ, ᓯᙰᓂᖓ 
(ᐱᐊᕋᑦᓴᖃᕐᓂᖓ), ᓇᓪᓕᐊᓂᒃ ᐁᑉᐸᖃᕈᓱᓐᓂᖓ, ᑭᓇᐅᓂᕐᒥᑕ ᐃᓕᑕᕆᔭᐅᒍᑎᖓ, 
ᐅᑭᐅᖏᑦ, ᐅᑉᐱᓂᖓ, ᐱᓂᐊᕐᓂᓕᕆᓂᕐᒥ ᓱᓕᔪᕆᔭᖏᑦ, ᐅᖃᐅᓯᖓ, ᐃᓗᕐᕈᓯᖓ 
ᓇᑭᒥᐅᔭᐅᓪᓚᕆᓐᓂᖓᓘᓐᓃᑦ, ᐃᓅᖃᑎᒌᓂ ᖃᓄᐃᓕᖓᓂᖓ, ᐃᓗᓯᕐᓗᓂᖓ 
ᐅᕝᕙᓘᓐᓃᑦ ᓱᓇᑐᐃᓐᓇᒥᒃ ᐊᑐᕆᐊᖃᕐᓂᖓ ᐃᓗᓯᕐᓗᓂᕐᒥᓄᑦ 
ᐊᑲᕐᕆᓕᐅᒥᓯᒪᒍᑎᒋᓗᒍ. 
ᐸᕝᕕᓴᕐᓂᐅᑉ ᑐᑭᖃᕐᑎᑕᐅᒍᓯᖓ ᑐᑭᓯᔭᐅᓯᒪᑦᓯᐊᕆᐊᓕᒃ ᐊᑦᔨᒋᔭᐅᓪᓗᑐᖕᖏᒥᒻᒪᑦ 
ᐊᓯᖏᓐᓄᑦ ᐃᓱᐃᑦᑐᓄᑦ ᖃᓄᐃᓕᖓᒍᑎᐅᔪᓄᑦ ᐱᓇᓱᕝᕕᒥ, ᑌᓗᒋᑦ ᐃᓅᖃᑎᒌᑦ 
ᐹᕐᓯᖓᐅᑎᒍᑎᖏᑦ, ᐱᓇᓱᒐᕐᒧᑦ- ᐃᓕᖓᔪᖅ ᐊᕐᓱᕈᐊᓚᓯᒪᓂᖅ, ᐱᔪᓐᓇᐅᑎᓖᑦ 
ᐱᓇᓱᒐᕐᒥᓄ ᖃᓄᐃᓘᕐᑌᓕᒍᑎᖏᑦ ᐅᕝᕙᓘᓐᓃᑦ ᐱᐅᓯᕐᓱᑐᑦ ᑲᒪᔨᐅᓂᕐᒥ 
ᐱᔪᓐᓇᐅᑎᒋᔦᑦ ᐊᑑᑎᔭᐅᓂᖏᑦ (ᐱᓇᓱᕝᕕᒥ ᐱᓇᓱᒋᐊᕐᑐᖏᑦᑑᕋᓕᑦᑐᑦ 
ᑲᒪᒋᔭᐅᓂᖏᑦ, ᐱᓇᓱᕝᕕᒥ ᐋᕐᕿᓱᕐᓯᒪᓂᖅ, ᐃᓂᕐᑎᕆᒍᑎᓂᒃ ᖃᓄᐃᓘᕈᑏᑦ, 
ᐊᓯᖏᓪᓗ.).  

ᐊ) ᐃᓄᒃᓯᐊᖑᓂᖅ: ᐱᓂᐊᕐᓂᖃᕈᓯᖅ ᐱᓇᓱᕝᕕᒥ ᓲᓱᒋᐅᑎᑦᓯᐊᓂᕐᒥᒃ 
ᐱᑕᖃᕐᑎᓯᖏᓐᓇᓂᕐᒥᒃ ᐃᑲᔪᕐᓯᔪᖅ. ᐱᓂᐊᕐᓂᒨᓕᖓᔪᑦ ᒪᓕᒐᐅᑎᑕᐅᔪᐃᑦ 
ᑲᒪᒋᔭᖃᓗᐊᖕᖑᐊᓱᑎᒃ ᓄᓇᓕᐅᖃᑎᒌᑦᑐᓄᑦ ᐃᓚᐅᔪᓕᒫᑦ 
ᖃᓄᐃᖕᖏᓯᐊᕆᐊᖃᕐᓂᖏᓐᓂᒃ, ᑐᖕᖓᕕᖃᕐᓱᓂ ᓲᓱᒋᐅᑎᑦᓯᐊᓂᕐᒥᒃ, 
ᐃᑲᔪᕐᑎᒌᓐᓂᒥᒃ, ᐱᑦᓯᐊᓂᕐᒥᒃ ᐊᒻᒪᓗ ᖃᐅᔨᒪᐅᑎᑦᓯᐊᓂᕐᒥᒃ. 

ᐸ) ᐃᓄᑦᓯᐊᖑᖕᖏᓂᖅ: ᓴᓂᕐᖁᐃᔪᖅ ᐱᓂᐊᕐᓂᖅ ᓯᖁᒥᑦᓯᓱᓂ 
ᓲᓱᒋᐅᑎᑦᓯᐊᕆᐊᖃᕐᓂᒧᑦ ᒪᓕᒐᐅᑎᑕᐅᔪᓂᒃ ᐋᕐᕿᓱᕐᑕᐅᓯᒪᔪᓂᒃ 
ᐱᓇᓱᕝᕕᒧᑦ. ᐃᓄᑦᓯᐊᖑᖕᖏᓂᖅ ᐃᑉᐱᒍᓱᖕᖏᓂᐅᕗᖅ ᐃᓅᓯᕐᒥ 
ᐱᒋᐅᕐᓯᒪᒍᑎᐅᒋᐊᖃᓲᓂᒃ ᐊᐅᓚᑦᔦᓚᕿᑦᓱᓂ ᐱᓇᓱᕝᕕᒦᒋᐊᒥ 
ᐃᓱᐃᓪᓕᐅᓂᕐᒥᒃ ᐊᒻᒪᓗ ᓱᕐᕃᓱᓂ ᐱᓇᓱᑦᑐᑦ ᓇᔪᒐᖓ, ᐱᓇᓱᑦᓯᐊᓂᖏᑦ, 
ᐱᔭᕇᑦᓯᐊᕈᓐᓇᓂᖏᑦ ᐊᒻᒪᓗ ᑲᑦᓱᙰᑦᑑᓂᖏᑦ ᐃᓱᐃᓪᓕᓱᒋᑦ. 

ᑕ) ᐃᓱᐃᓪᓕᐅᕈᑎᓂᕐᒧᑦ ᑎᑭᐅᑎᓯᒪᓂᖅ: ᐊᑭᕋᕐᑑᑎᓂᖅ, ᐃᒻᒥᒎᕐᑎᓯᒪᓂᖅ 
ᐅᕝᕙᓘᓐᓃᑦ ᐆᒥᓲᑎᓂᖓ ᒪᕐᕉᒃ ᐊᒥᓱᐃᓪᓘᓃᑦ, ᑖᒃᑯᐊᓗ ᐱᐅᖕᖏᑐᓂᒃ 
ᓄᐃᑦᓯᓚᕿᓂᖏᑦ ᐱᓇᓱᕝᕕᒥ ᐃᓄᓐᓂᓘᓐᓃᑦ ᑕᑯᑦᓴᐅᓱᑎᒃ. 

4. ᐱᓇᓱᒋᐊᓕᒃ ᑲᒪᒋᔭᕆᐊᓕᖏᓪᓗ 
 
4.1 ᑲᔪᓯᒃᑫᔨ 
  
 
 
 
 
 
 
 
 
 
 
 
 
 

ᑲᔪᓯᒃᑫᔨ ᑲᒪᒋᔭᖃᓪᓚᕆᑦᑐᖅ ᑖᑦᓱᒥᖓ ᒪᓕᒐᕐᒥᒃ, ᐃᒣᓘᕆᐊᖃᕐᓱᓂ:  

ᐊ) ᐊᑐᓕᕐᑎᓯᓗᓂ, ᑲᔪᓯᑎᑦᓯᓗᓂ ᖃᐅᔨᒪᔭᐅᑎᑦᓯᓗᓂᓗ ᑖᑦᓱᒥᖓ ᒪᓕᒐᕐᒥᒃ; 

ᐸ) ᒥᑦᓯᖃᑦᓯᐊᑐᓂᒃ ᖃᓄᐃᓘᕈᑎᖃᕐᓯᒪᓗᓂ ᐸᕝᕕᓵᕆᓂᕐᒥᒃ 
ᓯᕗᕐᖐᓯᒪᒍᑎᑦᓴᓂᒃ ᓄᕐᖃᑎᑦᓯᒍᑎᑦᓴᓂᓪᓗ ᐊᒻᒪᓗ ᓇᖕᒥᓂᖃᖃᑎᐅᔪᓂᒃ 
ᐊᓯᖏᓐᓂᒃ ᐱᓂᐊᕆᐊᖃᕋᔭᑐᐊᕈᑎᒃ ᖃᓄᐃᓘᕈᑎᑦᓴᖃᕐᑎᓗᒋᑦ; 

ᑕ) ᐱᓇᓱᑦᑎᓕᒫᑦ ᐸᕝᕕᓴᕐᓂᖅ ᓱᓇᐅᒻᒪᖔᑦ ᑐᑭᓯᑎᑕᐅᑎᓗᒋᑦ 
ᐃᓕᓐᓂᐊᑎᑕᐅᓂᖃᕐᑎᓗᒋᑦ; 

ᑲ) ᐱᓇᓱᑦᑎᓕᒫᓂᒃ ᑲᔪᖏᕐᓭᓗᓂ ᒪᓕᑦᓯᐊᖁᓗᒋᑦ ᑖᑦᓱᒥᖓ ᒪᓕᒐᕐᒥᒃ 
ᐃᑲᔪᕐᓗᒋᓗ ᐊᑐᕐᑎᑕᐅᒍᑎᖓᑎᒍᑦ; 

ᒐ) ᑖᓐᓇ ᒪᓕᒐᖅ ᓇᐅᑦᓯᑐᕐᑕᐅᑎᖃᑦᑕᓗᒍ, ᐋᕐᕿᒋᐊᕐᑕᐅᑎᖃᑦᑕᓗᒍ, 
ᐊᑐᕐᓂᖓᓗ ᖃᐅᔨᒪᒐᓱᐃᓐᓇᑕᐅᑎᓗᒍ. 

 
4.2 ᐱᓇᓱᑦᑎᓄᐊᖓᔪᓂᒃ 
ᐱᓇᓱᕝᕕᒃ 
  
  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᐱᓇᓱᑦᑎᓄᐊᖓᔪᓂᒃ ᐱᓇᓱᕝᕕᒃ ᐅᕝᕙᓘᓐᓃᑦ ᑌᓐᓇ ᑎᓕᔭᐅᓯᒪᔪᖅ, ᐅᑯᓂᖓ 
ᑲᒪᒋᔭᖃᕆᐊᓕᒃ:  

ᐊ) ᖃᓄᐃᓕᒋᐊᑦᓴᐅᑎᒋᓗᓂ ᑲᒪᒋᔭᖃᑦᓯᐊᕈᑎᒋᓚᖓᔭᒥᓂᒃ ᖃᓄᐃᑐᐃᓐᓇᖅ 
ᐸᕝᕕᓵᕆᔪᕕᓂᐅᑐᐃᓐᓇᕆᐊᓕᓐᓂᒃ ᖃᐅᔨᑎᑕᐅᒍᓂ, 
ᐅᓐᓂᓗᒍᑎᓕᐅᕐᑐᖃᕐᓂᕋᓗᐊᕐᐸᑦ ᖏᒃᑲᓗᐊᕐᐸᓘᓐᓃᑦ; 

ᐸ) ᑲᔪᓯᓗᒋᑦ ᐸᕝᕕᓴᕐᓂᕃᒍᑎᒥᒃ ᐅᓐᓂᓗᒍᑎᒥᒃ ᐊᑐᕐᑎᑕᐅᒍᓐᓇᓚᖓᒻᒪᖔᑦ 
ᖃᐅᔨᓴᕈᑎᒋᒋᐊᖃᓚᖓᔪᑦ; 

ᑕ) ᑌᒣᒋᐊᖃᑐᐊᕐᐸᑦ, ᖃᓄᐃᓘᕈᑎᒋᓕᐅᒥᔮᕐᓗᒋᑦ ᐱᑕᙯᓐᓇᑎᑦᓯᒍᑏᑦ 
ᐱᓇᓱᑦᑏᑦ ᖃᓄᐃᖕᖏᓯᐊᕐᓂᖏᓐᓂᒃ ᐊᒻᒪᓗ/ᐅᕝᕙᓘᓐᓃᑦ 
ᐊᑦᑕᓇᕐᑐᒨᕐᑌᓕᒍᑎᖏᓐᓂᒃ; 

ᑲ) ᖃᐅᔨᒪᑎᓗᒋᑦ ᐱᓇᓱᑦᑏᑦ ᐱᔪᓐᓇᐅᑎᖏᓐᓂᒃ ᑲᒪᒋᔭᕆᐊᓕᖏᓐᓂᓗ, ᐊᒻᒪᓗ 
ᖃᐅᔨᑎᓗᒋᑦ ᐊᑐᕈᒪᒍᓂᒋᑦ ᐋᕐᕿᓱᐃᒍᑎᑦᓴᓄᑦ 
ᖃᓄᐃᓘᕐᑎᖃᕈᓐᓇᒥᒋᐊᖓ ᐊᑯᓐᓂᖓᓃᑦᑎᒥᒃ;. 

ᒐ) ᐱᒋᐊᕐᑎᓯᓗᓂ ᖃᐅᔨᓴᕈᑎᓂᒃ ᑎᓕᔨᓗᓂ ᖃᐅᔨᒪᑦᓯᐊᑐᒥᒃ ᓇᓪᓕᐊᓂᓗ 
ᐃᑲᔪᕐᑐᓂᕐᓴᐅᓂᐊᖕᖏᑐᒥᒃ ᑲᒪᑎᓗᒍ ᐅᓐᓂᓗᒍᑎᒥᒃ 
ᐱᓇᓱᐊᑦᓴᐅᑎᒋᑦᓯᐊᓗᒋᑦ; 

ᒪ) ᐱᓇᓱᑦᑎᓂᒃ ᐊᑐᐃᓐᓇᐅᕕᖃᕐᓗᓂ ᐱᒍᒪᔪᓄᑦ ᐃᓄᑑᒌᒃᑯᑎᒋᓚᖓᔭᖓᓂᒃ 
ᐋᕐᕿᒍᑎᑦᓴᑖᕐᑕᐅᓂᖏᑦ ᖃᐅᔨᓴᕐᑕᐅᓂᖏᓪᓘᓃᑦ ᐱᓇᓱᐊᕐᑕᐅᑎᓪᓗᒋᑦ; 

ᓇ) ᖃᐅᔨᓴᕐᑐᖃᕇᕐᑎᓗᒍ, ᑐᓴᕐᑎᓯᒍᑎᓂᒃ ᐃᒫᙰᕈᑎᖏᓐᓂᓗ ᑐᑭᓯᒐᓱᐊᕐᓗᓂ 
ᑭᓪᓕᖃᑦᓯᐊᑐᓂᒃ ᑐᑭᓯᒪᑦᓯᐊᑐᓂᓪᓗ ᑐᑭᑖᕈᓐᓇᓂᐊᕋᒥ ᐅᓐᓂᓗᒍᑎᖓ 
ᓱᓪᓕᑕᐅᒍᑎᑕᖃᕐᒪᖔᑦ; 

ᓴ) ᖃᐅᔨᑎᓗᒋᒃ ᑌᒃᑯᐊ ᐃᓚᐅᔫᒃ (ᐅᓐᓂᓗᒍᑎᓕᐅᕐᑐᖅ ᐊᒻᒪᓗ ᐸᓯᔭᐅᒍᑎᓕᒃ) 
ᐅᓐᓂᓗᒍᑎᒃ ᖃᓄᐃᓘᕈᑎᒋᔭᐅᓚᖓᒻᒪᖔᑦ ᖃᐅᔨᓴᕈᑎᓄᓪᓗ ᓄᐃᑕᐅᔪᓂᒃ; 

 
 



 
 
 

ADM-14 / 
ᒪᓕᑦᑕᐅᒋᐊᓖᑦ ᐃᓱᒪᒃᑯᑦ ᐃᑦᓯᒎᕐᓂᑯᓪᓘᓃᑦ ᐸᕝᕕᓴᕐᑕᐅᓂᕐᒧᑦ ᐅᓐᓂᓗᒍᑏᑦ ᑲᒪᒋᔭᐅᓂᖏᓐᓂᑦ 

ᐊᑐᓕᕐᑎᑕᐅᕕᖓᑕ: ᔫᓂ 16, 2021 
ᒪᑉᐱᒐᖓ 5 12-ᓂᑦ 

 
 
 
 
 
 
 
 

ᓚ) ᓱᕐᖁᐃᓯᓗᓂ ᓯᕗᕐᖐᓂᕐᒧᑦ, ᐋᕐᕿᒋᐊᕆᓂᕐᒧᑦ ᐋᕐᕿᓱᐃᓂᕐᒧᓗ 
ᖃᓄᐃᓕᒋᐊᕈᑎᐅᓚᖓᔪᓂᒃ ᓯᕗᕐᖐᒍᑎᒋᓗᒋᑦ ᓄᕐᖃᑎᑦᓯᒍᑎᒋᓗᒋᓗ 
ᐸᕝᕕᓵᕆᓂᕐᒥᒃ; 

ᔭ) ᖃᐅᔨᒪᒐᓱᐊᖏᓐᓇᓗᒋᑦ ᖃᓄᐃᓕᖓᒍᑎᐅᔪᑦ ᐃᓘᓐᓇᖓ 
ᐱᓀᓗᑕᕈᕐᓯᒪᔪᖅ ᐋᕐᕿᒌᕐᑕᐅᖏᓐᓂᖓᓂ ᐊᒻᒪᓗ ᑲᑎᕕᒃ 
ᐃᓕᓴᕐᓂᓕᕆᓂᖅ ᐱᑕᖃᕐᑎᒋᐊᓕᓕᒫᒥᓂᒃ ᑕᒡᒎᓇ ᒪᓕᒐᒃᑯᑦ 
ᐊᑐᕐᑎᑕᐅᒋᐊᓕᒃᑯᓗ ᒪᓕᒐᒃᑯᑦ ᐱᑕᖃᕐᑎᓯᒌᑦᓯᐊᖏᓐᓂᖓᓂ. 

 
4.3 ᐱᓇᓱᑦᑎ 
 ᐊᖓᔪᕐᖃᐅᕕᓕᒃ 
  
  
 
 
 
 
 
 
 
 
 
 
 
 
 
 
 
 
 
 

ᐃᓘᓐᓇᑎᒃ ᑭᒡᒐᑐᕐᑐᐃᑦ ᐱᓇᓱᕝᕕᒥᒃ, ᐃᓕᓐᓂᐊᕖᑦ ᐊᐅᓚᑦᓯᓂᓕᕆᔨᖏᓐᓄᑦ 
ᐃᓚᐅᔪᑦ, ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖏᑦ ᐃᓕᓐᓂᕕᐅᑉ ᑲᒪᔨᒻᒪᕆᖓᓘᓐᓃᑦ 
ᐃᓕᓐᓂᐊᕕᑐᐃᓐᓇᒥ ᐅᕝᕙᓘᓐᓃᑦ ᐃᓄᒻᒪᕇᑦ ᐃᓕᓐᓂᐊᑎᑕᐅᓂᖓᓂ ᐅᑯᓂᖓ 
ᑲᒪᒋᔭᖃᕆᐊᓖᑦ:  

ᐊ) ᐃᑦᔭᕋᑦᓴᐅᓂᕐᒥᒍᑦ ᓯᕗᓕᕐᓗᓂ, ᑲᔪᓯᑎᑕᐅᑎᑦᓯᐊᓗᒋᑦ ᒪᓕᒐᕐᒥᒃ 
ᐊᐅᓚᑦᓯᒍᑎᒋᔭᐅᑦᓱᑎᒃ ᑐᖕᖓᕕᐅᑎᑕᐅᔪᑦ, ᐊᒻᒪᓗ ᖃᐅᔨᒪᓗᒍ 
ᐸᕝᕕᓴᕐᓂᐅᑉ ᑐᑭᖓ; 

ᐸ) ᑲᔪᓯᑦᓯᐊᑎᑦᓯᓗᓂ ᓵᖕᖓᓯᑲᑦᑕᐅᑎᒍᑏᑦ ᐋᕐᕿᓱᕐᑕᐅᒍᑎᖏᓐᓂᒃ 
ᐱᓇᓱᑦᑎᓂᓪᓗ ᐱᔪᓐᓇᓂᕐᑖᑎᑦᓯᓗᓂ ᓄᐃᑦᓯᒍᓐᓇᑎᓗᒋᑦ 
ᖃᓄᐃᖕᖏᓯᐊᕐᑐᒥᒃ ᐱᓇᓱᕝᕕᒥᒃ ᐃᓅᖃᑎᒌᑦᓯᐊᑐᓃᓪᓗᑎᒃ 
ᐸᕝᕕᓴᕐᑐᖃᕈᓐᓀᑎᓪᓗᒍᓗ; 

ᑲ) ᖃᓄᐃᓕᒋᐊᑦᓴᐅᑎᒋᓗᓂ ᓄᕐᖃᑎᑦᓯᒍᑎᒋᓗᒍ ᖃᓄᑐᐃᓐᓇᖅ ᐱᓂᕐᓗᐃᔪᒥᒃ 
ᐅᕝᕙᓘᓐᓃᑦ ᐱᓂᐊᕐᓂᒥᒃ ᐸᕝᕕᓵᕆᓂᕐᒧᑦ ᑐᕌᓚᖓᕙᓗᑦᑐᒥᒃ; 

ᒐ) ᑲᔪᖏᕐᓴᓗᒋᑦ ᐃᓘᓐᓇᑎᒃ ᐱᓇᓱᑦᑏᑦ ᐅᑉᐱᕆᔭᓖᑦ ᐱᓂᕐᓗᑕᐅᓯᒪᒋᐊᒥ 
ᐸᕝᕕᓴᕐᑕᐅᓱᑎᒃ ᐱᓀᓗᑕᒥᒃ ᐋᕐᕿᓱᐃᒍᑎᓂᒃ ᐱᓇᓱᐊᖁᓗᒋᑦ ᒪᓕᓪᓗᒋᑦ 
ᐸᕝᕕᓵᕆᔪᒥᒃ ᐅᓐᓂᓗᒍᑏᑦ ᑲᒪᒋᔭᐅᓂᖏᓐᓄᑦ ᒪᓕᑦᑕᐅᒋᐊᓖᑦ; 

ᒪ) ᖃᐅᔨᑎᑦᓯᓴᐅᑎᒋᓗᓂ ᐱᓇᓱᑦᑎᓄᐊᖓᔪᓂᒃ ᐱᓇᓱᕝᕕᒥᒃ 
ᓇᓪᓕᑐᐃᓐᓇᖓᓂᒃ ᐸᕝᕕᓴᕐᓂᒧᑦ ᑎᑭᐅᑎᑐᐃᓐᓇᕆᐊᓕᒻᒥᒃ. 

 
4.4 ᐱᓇᓱᑦᑏᑦ 
  
  
 
 
 
 
 
 
 
 
 
 
 

ᐃᓘᓐᓇᑎᒃ ᐱᓇᓱᑦᑏᑦ ᑲᒪᒋᔭᖃᕆᐊᓖᑦ ᓄᐃᑕᑎᑦᓯᒍᑎᓂᒃ ᓲᓱᒋᐅᑎᑦᓯᐊᑐᒥᒃ, 
ᐃᑲᔪᕐᑎᒌᓐᓂᓕᒻᒥᒃ ᐱᓂᐊᕐᓂᒥᒃ ᓄᐃᑦᓯᒍᑎᒋᓗᒋᑦ ᑲᔪᓯᑎᖏᓐᓇᓗᒍᓗ 
ᖃᓄᐃᖕᖏᓯᐊᕐᑐᒥᒃ ᐱᓇᓱᕝᕕᒥᒃ, ᐃᓱᒪᒃᑯᑦ ᐃᑦᓯᒎᕐᓂᑯᓪᓘᓃᑦ 
ᐸᕝᕕᓴᕐᑕᐅᓂᖃᖕᖏᑐᒥᒃ. ᐃᓘᓐᓇᑎᒃ ᐱᓇᓱᑦᑏᑦ ᐃᒣᓘᕆᐊᓖᑦ:  

ᐊ) ᖃᓄᐃᓕᒋᐊᑦᓴᐅᑎᒋᓗᓂ ᑕᑯᓐᓇᓂᕈᓂ ᐸᕝᕕᓴᕐᓂᔪᒥᒃ 
ᐱᓗᑲᑦᑕᐅᓂᕈᓂᓘᓐᓃᒃ ᐸᕝᕕᓴᕐᑐᒧᑦ, ᐅᖃᐅᓯᕆᑦᓴᐅᑎᒋᓗᒍ 
ᑲᓄᐃᓕᖓᓂᖓ ᐱᓇᓱᑦᑎᒧᑦ ᐊᖓᔪᕐᖃᐅᕕᓕᒻᒧᑦ ᐅᕝᕙᓘᓐᓃᑦ ᐸᐸᑦᓯᔨᐅᑉ 
ᐃᑲᔪᕐᑎᖓᓄᑦ; 

ᐸ) ᐅᖃᔭᐅᑎᒋᖕᖏᓗᒍ, ᐅᓂᒃᑲᐅᓯᓂᒃ ᐃᕐᐸᑎᕆᒍᑎᒋᖕᖏᓗᒍ ᐅᕝᕙᓘᓐᓃᑦ 
ᐹᕐᓯᖓᐅᑎᓂᕐᓂᒃ ᐃᓚᐅᕐᑐᐃᒍᓐᓀᓗᓂ, ᑌᒣᓘᕐᑐᑦ ᐃᓓᒋᐊᑐᐃᓐᓇᒪᑕ 
ᐱᓀᓗᑕᕐᓂᒃ ᐱᐅᖕᖏᓕᕙᓪᓕᐊᔪᓂᒃ ᐃᓄᐃᓪᓗ ᐃᓱᐃᓪᓕᐅᕈᑎᖏᓐᓂᒃ; 

ᑲ) ᓄᕐᖃᑎᑦᓯᓗᓂ ᖃᓄᐃᑐᐃᓐᓇᖅ ᐱᓂᐊᕐᓂᒥᒃ ᐸᕝᕕᓵᕆᓂᕋᕐᑕᐅᒍᓐᓇᑐᒥᒃ. 

4.5 ᐸᕝᓴᕐᑕᐅᓯᒪᓂᕋᕐᑐᖅ 
  
  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᐸᕝᕕᓴᕐᑕᐅᓯᒪᓂᕋᕐᑐᖅ ᐱᔪᓐᓇᐅᑎᒋᑦᓱᒍ ᐃᒣᓘᕈᓐᓇᑐᖅ: 
ᐊ) ᐅᓐᓂᓗᒍᑎᒥᒃ ᑐᓂᔨᓗᓂ ᐊᒻᒪᓗ ᑲᒪᒋᔭᐅᑦᓴᐅᑎᒋᓗᓂ ᐅᓐᓂᓗᒍᑎᖓ, 

ᐃᑉᐱᒋᔭᐅᑦᓯᐊᑎᓪᓗᒍ ᐊᑦᔨᒌᑦᑎᓯᑦᓯᐊᑐᓄᑦ ᐃᓕᕋᒃᑯᑎᓂᐊᖕᖒᖏᓪᓗᓂ 
ᓱᒋᐊᕐᑕᐅᓚᕿᓂᐊᖕᖒᖏᓪᓗᓂᓗ; 

ᐸ) ᑐᓴᕐᑕᐅᓗᓂ ᒥᑕᐅᑎᒋᔭᐅᒍᓐᓀᓗᓂ ᓱᓕᓂᖓ ᑎᒍᔭᐅᑦᓯᐊᓗᓂ; 

ᑕ) ᓴᐳᑎᔭᐅᓯᒪᓗᓂ ᑌᑦᓱᒪᖕᖓᑦ ᐱᓀᓗᑕᖃᓚᕿᑎᑦᓯᔪᒥᑦ (ᑌᒣᒋᐊᖃᑐᐊᕈᓂ); 

ᑲ) ᐸᕝᕕᓴᕐᑕᐅᓂᕐᒥᓂᒃ ᓄᕐᖃᑎᑕᐅᑎᑦᓯᓗᓂ (ᑌᒣᒋᐊᖃᑐᐊᕈᓂ); 
ᒐ) ᖃᐅᔨᒪᔭᐅᖕᖏᓯᐊᕈᓐᓇᓗᓂ ᐊᒻᒪᓗ ᓱᒃᑯᑕᐅᑦᑌᓕᒪᑦᓯᐊᕈᓐᓇᓗᓂ ᐃᓄᑦᑕᒥᑕ 

ᑕᑯᓐᓇᑕᐅᓂᖓᑎᒍᑦ; 
ᒪ) ᐃᓄᑑᖕᖏᓗᓂ ᐋᕐᕿᓱᐃᒋᐊᕐᓂᒧᑦ ᖃᐅᔨᓴᕐᓂᒧᓪᓘᓃᑦ ᖃᓄᐃᓕᒋᐊᕈᑏᑦ 

ᐱᓇᓱᑦᑕᐅᓕᕐᐸᑕ; 
ᓇ) ᑐᓴᕐᑕᐅᓗᓂ ᐊᒻᒪᓗ ᑐᓂᔨᒍᓐᓇᕕᖃᕐᓗᓂ ᖃᓄᑐᐃᓐᓇᖅ 

ᓱᓕᓂᕃᒍᑎᒋᓚᖓᔭᒥᓂᒃ ᐸᕝᕕᓴᕐᑕᐅᓯᒪᓂᕋᒍᑎᒥᓂᒃ; 
ᓴ) ᖃᓄᐃᓕᒍᓐᓇᕕᖃᕐᓗᓂ ᐅᖃᐅᓯᓕᐊᖏᓐᓂᒃ ᓈᒻᒪᓈᕆᑦᓯᐊᒍᑎᐅᔪᓂᒃ 

ᑐᓴᕐᑎᓯᒍᑎᒥᒃ; 

ᓚ) ᑐᓴᕐᑎᑕᐅᓗᓂ ᐸᕝᕕᓴᕐᑕᐅᓯᒪᓂᕋᕐᓱᓂ ᐅᓐᓂᓗᒍᑎᖓᑕ ᑐᑭᑖᕐᑕᐅᓂᖓᓂᒃ. 

ᐸᕝᕕᓴᕐᑕᐅᓯᒪᓂᕋᕐᑐᖅ ᐃᒣᓘᕆᐊᓕᒃ: 
ᐊ) ᐅᖃᓕᒪᖃᑎᒋᓗᒍ, ᐱᕕᑦᓴᐅᓴᓕᑐᐊᕐᐸᑦ ᐊᒻᒪᓗ ᓈᒻᒪᓈᕐᓯᒪᓕᑐᐊᕐᐸᑦ, ᑌᓐᓇ 

ᐱᓇᓱᑦᑎ ᐱᓂᐊᕐᓂᓕᒃ ᐅᖃᐅᓯᕆᒋᐊᓕᒻᒥ ᐊᐱᕆᓗᒍᓗ ᓄᕐᖃᖁᓗᒍ 
ᑕᒪᑦᓱᒥᖓ ᐱᔪᒪᔭᐅᖕᖏᑐᒥᒃ ᐅᕝᕙᓘᓐᓃᑦ ᐸᕝᕕᓇᕿᑦᓱᓂ 
ᐃᓱᒫᓗᓕᕐᑎᓯᑦᓱᓂᓘᓐᓃᑦ ᐱᓂᐊᕐᓂᒥᒃ; 

ᐸ) ᖃᓄᐃᓕᖓᓂᕐᒥᒃ ᖃᐅᔨᔭᐅᑎᑦᓯᓗᓂ ᐱᓇᓱᑦᑎᒧᑦ ᐊᖓᔪᕐᖃᐅᕕᓕᒻᒧᑦ 
ᐅᕝᕙᓘᓐᓃᑦ ᐱᓇᓱᑦᑎᓄᐊᖓᔪᓂᒃ ᐱᓇᓱᕝᕕᒧᑦ 
ᖃᐅᔨᔭᐅᑎᑦᓯᓴᐅᑎᒋᒍᓐᓇᕕᓕᒫᒥᓄᑦ; 

ᑕ) ᑐᑭᓯᓇᑦᓯᐊᓗᓂ ᐅᖃᐅᓯᖃᕐᓗᓂ ᖃᓄᐃᓘᕐᑕᐅᓂᕋᒍᑎᒥᓂᒃ 
ᐅᓂᒃᑳᓗᑐᕐᓗᒋᑦ ᑐᑭᓯᓇᕐᑎᓗᒋᑦ ᐊᑑᑎᔪᕕᓃᑦ ᓇᓗᓀᕐᑕᐅᓱᑎᒃ ᑌᒫᒃ 
ᐱᓂᐊᕐᓂᖃᕐᓂᕃᒍᑎᓂᒃ, ᑌᓐᓇ ᐃᓄᒃ ᐃᓄᐃᓪᓘᓃᑦ ᐱᓂᐊᕐᓂᖓ/ᖏᑦ 
ᐅᖃᐅᓯᕆᔭᐅᔪᑦ, ᐅᓪᓗᖓ ᐊᑑᑎᕕᕕᓂᖓᑕ, ᓇᓃᓐᓂᒪᖔᑕ ᐊᒻᒪᓗ 
ᐊᑎᖓ(ᖏᑦ) ᑕᑯᓐᓇᑐᕕᓃᑦ ᑕᑯᓐᓇᑐᓕᕕᓂᐅᑐᐊᕐᐸᑦ;. 

ᑲ) ᐋᕐᕿᓲᑎᒍᑎᑦᓴᓄᑦ ᐊᑯᓐᓂᖓᓃᑦᑐᖃᕐᑎᓗᒍ ᐱᓇᓱᑦᑕᐅᒍᑎᓂᒃ 
ᐊᑐᕋᔭᕆᐊᒥ ᐃᓱᒪᑦᓴᓯᐅᓪᓚᕆᓪᓗᓂ;. 

ᒐ) ᐃᓚᐅᑦᓯᐊᓗᓂ ᐋᕐᕿᓱᐃᒍᑎᓂᒃ ᐱᓇᓱᒍᑎᓄᑦ, ᑐᑭᓕᒃ ᑕᒪᓐᓇ ᐃᒫᒃ, 
ᐃᓚᖃᕐᒥᓱᓂ ᐊᓯᖏᓐᓂᒃ, ᑭᐅᑦᓴᐅᑎᒋᓗᓂ ᐊᐱᕐᓲᑎᓂᒃ 
ᑐᑭᓯᒋᐊᓪᓚᕈᑎᑦᓴᓂᒃ ᑐᑦᓯᕃᕕᐅᒍᑎᒥᓂᒃ ᐊᐅᓚᑦᓯᓂᓕᕆᔨᓄᑦ, 
ᐋᕐᕿᓱᖃᑎᒌᑦᑎᓯᒐᓱᑦᑐᒧᑦ ᖃᐅᔨᓴᕐᑎᒧᓪᓘᓃᑦ; 

ᒪ) ᐸᕝᕕᓴᕐᑕᐅᓯᒪᓂᕋᕐᓂᐅᑉ ᐅᓐᓂᓗᒍᑎᐅᑉ ᓇᐅᑐᐃᓐᓇᓄᑦ 
ᖃᐅᔨᒪᔭᐅᒋᐊᖃᖕᖏᑑᓂᖓᓂᒃ ᐋᕐᕿᓱᕐᑕᐅᒍᑎᖓᑕᓗ 
ᐱᓇᓱᐊᕐᑕᐅᒍᑎᓕᒫᖏᓐᓂᒃ ᖃᐅᔨᒪᔭᐅᑎᑦᓯᑌᓕᑦᓯᐊᓗᓂ. 

4.6 ᐃᓄᒃ ᑌᓐᓇ ᐱᓂᐊᕐᓂᖓ 
 ᖃᐅᔨᒐᓱᐊᕐᑕᐅᔪᖅ 
  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᐃᓄᒃ ᑌᓐᓇ ᐱᓂᐊᕐᓂᖓ ᖃᐅᔨᒐᓱᐊᕐᑕᐅᔪᖅ ᐱᔪᓐᓇᐅᑎᓕᒃ ᐃᒣᓘᕈᓐᓇᓱᓂ: 
ᐊ) ᐱᑎᑕᐅᑦᓴᐅᑎᒋᓗᓂ, ᐃᑉᐱᒍᓱᑦᓯᐊᓂᓕᒃᑯᑦ 

ᐊᑦᔨᒌᑦᑎᑕᐅᓂᖃᑦᓯᐊᑐᒃᑯᓗ.ᐸᕝᕕᓵᕆᔪᕕᓂᐅᓂᕋᕐᑕᐅᒍᑎᖓᑕ 
ᖃᐅᔨᒐᓱᐊᕐᑕᐅᒍᑎᖏᓐᓂᒃ; 

ᐸ) ᑐᓴᕐᑎᑕᐅᑦᓴᐅᑎᒋᓗᓂ ᐊᑐᕐᑎᑕᐅᓚᖓᔪᒥᒃ ᐅᓐᓂᓗᒍᑎᐅᓯᒪᓂᕐᒥᓂᒃ 
ᑐᑭᓯᑎᑕᐅᑦᓴᐅᑎᒋᓗᓂᓗ ᖃᓄᐃᓘᕐᑐᕕᓂᐅᓂᕋᕐᑕᐅᒍᑎᒥᓂᒃ 
ᑭᐅᒍᓐᓇᓯᓂᐊᕋᒥ; 

ᑕ) ᑐᓴᐅᒪᔭᐅᒋᐊᖃᖕᖏᑑᓗᓂ ᐊᑦᑕᕆᔭᐅᑦᓯᐊᓗᓂᓗ ᑭᓇᐅᓂᕐᒥᑕ 
ᑕᑯᓐᓇᑕᐅᒍᓯᖓ; 

ᑲ) ᐃᓄᑑᒌᒃᑯᑎᖃᕐᓗᓂ ᐁᑉᐸᖃᕈᓐᓇᓗᓂ ᐋᕐᕿᓱᕐᑕᐅᒐᓱᐊᕐᓂᖏᑎᒍᑦ 
ᖃᐅᔨᓴᕐᑕᐅᓂᖏᑎᒍᓪᓘᓃᑦ; 

ᒐ) ᑭᐅᓗᓂ ᖃᓄᐃᓘᕐᓯᒪᓂᕋᕐᑕᐅᒍᑎᒥᓂᒃ ᐊᒻᒪᓗ ᐊᒡᓚᓯᒪᔪᑎᒍᑦ ᑭᐅᓗᓂ, 
ᑌᒣᓘᕈᒪᒍᓂ 

ᒪ) ᑲᒪᑦᓯᐊᓗᓂ ᓱᓕᑦᓯᐊᓂᕐᒥᓂᒃ ᐅᖃᐅᓯᕐᒥᒍᑦ ᑐᓴᕐᑎᓯᒍᑎᒥ; 

ᓇ) ᑐᑭᓯᒪᑎᑕᐅᓗᓂ ᐱᑦᔪᑎᐅᔪᓂᒃ ᑐᑭᑖᕐᓂᒧᑦ ᐅᓐᓂᓗᒍᑎᓕᐅᕐᓂᒥᒃ. 

ᐃᓄᒃ ᑌᓐᓇ ᐱᓂᐊᕐᓂᖓ ᖃᐅᔨᒐᓱᐊᕐᑕᐅᔪᖅ ᐃᒣᓘᕆᐊᓕᒃ: 

ᐊ) ᓄᕐᖃᓴᐅᑎᒋᓗᓂ ᑕᒪᑦᓱᒥᖓ ᐱᔪᒪᔭᐅᖕᖏᑐᒥᒃ ᐅᕝᕙᓘᓐᓃᑦ 
ᐸᕝᕕᓇᕿᑦᓱᓂ ᐃᓱᒫᓗᓕᕐᑎᓯᑦᓱᓂᓘᓐᓃᑦ ᐱᓂᐊᕐᓂᒥᒃ ᐸᕝᕕᓴᕐᑕᐅᓂᕋᕐᑑᕐ 
ᑌᑦᓱᒪᓘᓐᓃᑦ ᐊᖓᔪᕐᖃᐅᕕᓕᐅᑉ ᓄᕐᖃᖁᔨᓂᖓᓄᑦ; 

ᐸ) ᐸᓯᔭᐅᒍᑎᓂᒃ ᐸᕝᕕᓴᕐᑐᕕᓂᐅᓂᕋᕐᑕᐅᒍᑎᒥᓂᒃ ᑭᐅᑦᓴᐅᑎᒋᓗᓂ 
ᑐᑭᓯᓇᕐᑎᓯᑦᓯᐊᓗᓂ ᐊᑑᑎᔪᕕᓃᑦ ᖃᓄᐃᓕᖓᑦᓯᐊᑐᕕᓂᐅᒻᒪᖔᑕ; 

ᑕ) ᐋᕐᕿᓲᑎᒍᑎᑦᓴᓄᑦ ᐊᑯᓐᓂᖓᓃᑦᑐᖃᕐᑎᓗᒍ ᐱᓇᓱᑦᑕᐅᒍᑎᓂᒃ 
ᐊᑐᕋᔭᕆᐊᒥ ᐃᓱᒪᑦᓴᓯᐅᓪᓚᕆᓪᓗᓂ; 

ᑲ) ᐃᓚᐅᑦᓯᐊᓗᓂ ᐋᕐᕿᓱᐃᒍᑏᑦ ᐱᓇᓱᑦᑕᐅᓂᖏᓐᓂᑦ; 

ᒐ) ᐸᕝᕕᓴᕐᑕᐅᓯᒪᓂᕋᕐᓂᐅᑉ ᐅᓐᓂᓗᒍᑎᐅᑉ ᓇᐅᑐᐃᓐᓇᓄᑦ 
ᖃᐅᔨᒪᔭᐅᒋᐊᖃᖕᖏᑑᓂᖓᓂᒃ ᐋᕐᕿᓱᕐᑕᐅᒍᑎᖓᑕᓗ 
ᐱᓇᓱᐊᕐᑕᐅᒍᑎᓕᒫᖏᓐᓂᒃ ᖃᐅᔨᒪᔭᐅᑎᑦᓯᑌᓕᑦᓯᐊᓗᓂ. 

 
5. ᐊᑐᕐᑕᐅᒍᓯᒋᒋᐊᓕᖏᓐᓄᑦ ᑐᖕᖓᕕᐅᓗᐊᖕᖑᐊᑐᑦ 
 
5.1 ᐱᑦᔪᑎᖏᑦ 
 
 
 
 

ᑲᑎᕕᒃ ᐃᓕᓴᕐᓂᓕᕆᓂᖅ ᐱᑕᖃᕆᐊᖃᖕᖏᓗᑐᕐᑎᓯᕗᖅ ᖃᓄᕐᓘᓃᑦ ᐃᓱᒪᒃᑯᑦ 
ᐃᑦᓯᒎᕐᓂᑯᓪᓘᓃᑦ ᐸᕝᕕᓴᕐᓂᒥᒃ. ᖃᖓᑐᐃᓐᓇᖅ ᖃᓄᐃᓕᒋᐊᕈᓐᓇᑐᖅ, 
ᐅᖃᕐᓯᒪᔪᖃᕋᓗᐊᕐᐸᑦ ᐅᖃᕐᓯᒪᔪᖃᖕᖏᑲᓗᐊᕐᐸᓘᓐᓃᑦ ᐅᓐᓂᓗᒍᑎᒥᒃ, 
ᐅᑉᐱᕆᔭᖃᓚᕿᒍᑎᖓᓂᒃ ᑖᓐᓇ ᒪᓕᒐᖅ ᒪᓕᑦᑕᐅᖏᑦᑐᕕᓂᐅᒋᐊᖓ 
ᖃᐅᔨᒪᓇᕈᑎᖃᓪᓚᕆᓕᑐᐊᕐᐸᑦ. 

 
5.2 ᐃᓂᕐᑎᑕᐅᓂᖅ 
 
 
 

ᓇᐅᑐᐃᓐᓇᖅ ᐱᓇᓱᑦᑎᒃ ᑖᑦᓱᒥᖓ ᒪᓕᒐᕐᒥᒃ ᒪᓕᖕᖏᑐᖅ ᖃᓄᐃᓕᔭᐅᒋᐊᓪᓚᕕᓕᒃ 
ᐊᐅᓚᑦᓯᓂᓕᕆᔨᒃᑯᑦ ᐃᓂᕐᑎᑕᐅᒍᑎᑎᒍᓪᓘᓃᑦ ᐱᓂᐊᕐᕕᐅᓗᓂ. 
ᐱᓇᓱᑦᑎᒥᒃ ᐅᓐᓂᓗᒍᑎᓕᐅᕐᑐᖃᕐᓂᐸᑦ ᓱᓕᖕᖏᑐᒥᒃ, ᓱᓕᔪᕆᑦᓱᓂ ᐅᕝᕙᓘᓐᓃᑦ  

 ᖃᐅᔨᒪᑦᓯᐊᓱᓂ ᓱᓕᖕᖏᑐᓂᒃ ᐅᖃᐅᓯᖃᕐᓱᓂ, ᖃᓄᐃᓕᔭᐅᒋᐊᓪᓚᕕᖃᕐᒥᔪᖅ 
ᐃᓂᕐᑎᑕᐅᒍᑎᓂᒃ ᐱᓂᐊᕐᕕᐅᓗᓂ. 

5.3 ᑐᓴᐅᒪᔭᐅᒋᐊᓖᑦ 
ᐅᓐᓂᓘᑎᒨᓕᖓᔪᑦ 

  
 

 
 

ᐃᓘᓐᓇᑎᒃ ᑐᑭᓯᒪᒍᑎᑦᓭᑦ ᐅᓐᓂᓗᒍᑎᒧᑦ ᐃᓕᖓᑦᓱᑎᒃ ᐃᓚᒋᔭᐅᑎᓪᓗᒋᑦ ᑭᓇᒃᑯᑦ 
ᐃᓚᐅᒻᒪᖔᑕ (ᐅᓐᓂᓗᑎᓕᐅᕐᑐᖅ, ᐸᓯᔭᐅᔪᖅ ᐅᕝᕙᓘᓐᓃᑦ ᑕᑯᓐᓇᑐᕕᓃᑦ) 
ᑲᒪᒋᔭᐅᒍᓯᓖᑦ ᓇᐅᑐᐃᓐᓇᓄᑦ ᖃᐅᔨᒪᔭᐅᒋᐊᖃᖕᖏᑐᔭᐅᑎᓪᓗᒋᑦ, ᑖᒃᑯᐊ 
ᑐᑭᓯᒪᒍᑎᑦᓭᑦ ᐅᓐᓂᓗᒍᑎᒥᒃ ᐋᕐᕿᓱᐃᒍᑎᓂᓪᓘᓃᑦ ᑲᒪᒋᔭᖃᕈᑎᓄᑦ, 
ᖃᐅᔨᓴᕈᑎᐅᓗᑎᓘᓐᓃᑦ ᐅᕝᕙᓘᓐᓃᑦ ᐊᐅᓚᑦᓯᓂᓕᕆᔨᒃᑯᑦ ᐋᕐᕿᒋᐊᕆᒍᑎᓂᓪᓘᓐᓃᑦ 
ᖃᓄᐃᓕᒋᐊᕆᒍᑎᓄᑦ ᐊᑐᕐᑕᐅᒋᐊᑐᖕᖏᑐᐊᕐᐸᑕ.

 
5.4 ᐅᖄᒍᑎᐅᒋᐊᖃᖕᖏᑐᖅ 
  
 

ᐱᓇᓱᑦᑏᑦ ᐃᓚᒋᔭᐅᔪᑦ ᐅᓐᓂᓗᒍᑎᓄᑦ ᐱᓇᓱᒍᑎᐅᔪᓂᑦ ᐊᖏᕐᓯᒪᒋᐊᓖᑦ ᓇᐅᑐᐃᓐᓇᓄᑦ 
ᐅᖃᔭᐅᑎᐅᒋᐊᖃᖕᖏᓂᖓᓂᒃ ᐱᓇᓱᐊᕐᑕᐅᔪᒥᓪᓗ ᐅᖃᐅᓯᖃᖕᖏᓗᑎᒃ ᐱᓇᓱᑦᑎᓄᑦ 
ᐊᓯᖏᓐᓄᓘᓐᓃᑦ.

 
5.5 ᐊᑭᓂᐊᕐᓂᖅ 
  
 

ᐊᑭᓂᐊᕐᓂᖅ ᖃᓄᑐᐃᓐᓇᖅ ᐊᑑᑎᑉᐸᑦ ᐱᓇᓱᑦᑎᒃ ᑖᑦᓱᒥᖓ ᒪᓕᒐᕐᒥᒃ 
ᐊᑐᕐᑐᕕᓂᐅᑎᓪᓗᒍ ᐅᕝᕙᓘᓐᓃᑦ ᐃᓚᐅᑎᓪᓗᒍ ᐅᓐᓂᓗᒍᑎᐅᑉ ᐱᓇᓱᑦᑕᐅᒍᑎᖏᓐᓄᑦ, 
ᐃᓚᒋᔭᐅᑎᓪᓗᒋᑦ ᑕᑯᓐᓇᑐᕕᓃᑦ, ᑐᑭᖃᕐᑎᑕᐅᕗᖅ ᐱᒻᒪᕆᑦᑐᒥᒃ ᓯᖁᒥᑦᓯᓂᕐᒥᒃ 
ᐊᒻᒪᓗ ᑲᒪᒋᔭᐅᒍᓯᒋᒋᐊᓕᒻᒥᓂᒃ ᑲᒪᒋᔭᐅᒍᑎᖃᕐᓂᐊᓱᓂ.

 
 
6. ᑭᖑᓪᓕᐹᑦ ᐱᑕᖃᕐᑎᓯᒍᑎᖏᑦ 
 
6.1 ᓯᕗᓂᖓᒍᑦ 
 ᒪᓕᒐᓕᐊᖑᓯᒪᔪᑦ 
 

ᑖᓐᓇ ᒪᓕᒐᖅ ᐃᓇᖐᔪᖅ ᐊᓯᓕᒫᖏᓐᓂᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᑲᓄᐃᓘᖁᔨᒍᑎᖏᓐᓂᒃ ᐱᑦᔪᑎᖃᕐᓱᑎᒃ ᐸᕝᕕᓴᕐᓂᒥᒃ ᐱᓇᓱᕝᕕᒦᓪᓗᓂ, 
ᓲᓱᒋᔭᖃᕐᓱᓂ ᒪᓕᒐᕐᓂᒃ ᐃᓕᓐᓂᐊᓂᕐᒥ ᑭᒡᒐᑐᕐᑏᑦ ᐊᑐᓕᕐᑎᓯᒪᔭᖏᓐᓂᒃ 
ᐊᑐᕐᕕᖃᑐᐊᕐᐸᑕ. 

ᐅᐃᒍᖓ ᐊ: ᖃᐅᔨᒪᒍᑎ ᓱᕐᖁᐃᓯᓗᓂ ᓱᓀᑦ ᐸᕝᕕᓴᕐᓂᐅᓂᕋᕐᑕᐅᒪᖔᑕ 
 
 
ᐃᓱᒪᒃᑯᑦ ᐃᑦᓯᒎᕐᓂᑯᓪᓘᓃᑦ ᐸᕝᕕᓴᕐᓂᐅᓂᕋᕐᑕᐅᒍᓐᓇᑐᑦ : 
 

• ᐃᑯᓪᓚᖏᑦᓱᓂ ᐱᒋᐊᓕᕐᕿᑕᕐᓱᓂᓘᓐᓃᑦ ᐃᓄᕐᓘᕕᖃᕐᓱᓂ, ᐱᐅᖕᖏᓕᑎᕆᑦᓱᓂ, ᐅᕝᕙᓘᓐᓃᑦ 
ᐊᑭᕋᕐᑐᓱᒍ ᐅᖃᐅᓰᑦ, ᐆᒃᑐᕋᐅᑎᒋᓗᒍ ᒥᑕᐅᑎᖃᕐᓗᓂ ᐃᓅᑉ ᑎᒥᖓᑕ ᖃᓄᐃᓕᖓᒍᓯᖓᓂᒃ 
ᑕᐅᑦᑐᖓᓂᓘᓐᓃᑦ, ᐊᑎᓪᓚᕆᒋᖕᖏᑕᖏᓐᓂᒃ ᐃᓄᓐᓂᒃ ᐊᑎᖕᖑᐊᖃᕐᑎᓯᓃᑦ; 

• ᒥᑭᓪᓕᑎᕆᔪᓂᒃ ᐅᖃᐅᓯᖃᓕᕐᕿᑖᕐᑐᖅ ᐃᓅᑉ ᐱᓇᓱᑦᑕᕕᓂᖏᓐᓂᒃ, ᐊᑌᓐᓇᑐᒥᒃ ᑲᖕᖑᓵᕆᓂᖅ, ᐃᓅᑉ 
ᐃᓄᑦᑕᖓᑕ ᐱᓇᓱᑦᑎᐅᓂᖓᑕᓘᓐᓃᑦ ᑕᑯᓐᓇᑕᐅᒍᓯᖓᓂᒃ ᓱᒃᑯᐃᒋᐊᕐᓃᑦ; 

• ᑌᒣᓕᕐᕿᑖᕐᓱᓂ ᑖᑦᓱᒥᖓᑦᓭᓇᖅ ᐱᓇᓱᑦᑎᒥᒃ ᑐᑭᖃᓪᓗᐊᖏᑦᑐᓂᕐ ᓴᓗᒣᑦᑐᓕᕆᒋᐊᓕᓐᓂᓘᓐᓃᑦ 
ᐱᓇᓱᑦᑎᑲᑦᑕᓱᒍ ᐱᓇᓱᐊᒐᖓᑕ ᐃᓚᒋᖕᖏᑕᖏᓐᓂᒃ, ᐅᕝᕙᓘᓐᓃᑦ ᐃᓚᐅᑎᖃᑦᑕᖏᑦᓱᒍ ᐊᒥᓱᐃᑦ 
ᓱᓇᓱᐊᕐᑎᑕᐅᓂᖏᓐᓂᑦ; 

• ᐅᖃᐅᓯᒃᑯᑦ ᓂᒪᓐᓂᑯᓪᓗ ᐱᑦᓯᐊᑕᖃᖕᖏᓃᑦ ᐃᒣᓘᓐᓂᑯᑦ ᓇᕐᕈᒋᔭᖃᕐᓃᑦ, ᙯᒐᕐᓱᓃᑦ, ᐁᕙᐅᑎᓃᑦ, 
ᑐᑮᕈᑎᓃᑦ, ᐊᑭᓕᕋᑦᓴᑖᕐᑎᓯᓃᑦ, ᐅᕝᕙᓘᓐᓃᑦ ᐊᕐᓱᕈᕐᓇᑐᒦᑦᑎᓱᒍ ᐊᔪᐃᓐᓈᖃᕐᓃᑦ; 

• ᐃᑦᓯᒎᕐᓂᓕᕆᔪᓂᒃ ᐅᖃᐅᓯᖃᕐᓃᑦ, ᐃᔪᕐᓵᓃᑦ, ᐊᑦᔨᖑᐊᓪᓘᓃᑦ, ᐊᐅᓪᓚᑎᕋᕐᑕᐅᔪᑦ 
ᖃᕆᑕᐅᔭᑎᒎᕐᑐᑎᒍᑦ ᐊᓯᐊᒍᓪᓘᓃᑦ, ᐃᑦᓯᒎᕐᓂᓕᓐᓂᒃ ᐅᖃᕐᓂᓗᐊᕕᖃᕐᓃᑦ, ᐅᖃᐅᓯᕐᓗᓂᒃ 
ᐅᖃᐅᓯᖃᕐᓂᖅ; 

• ᓴᐱᓕᕈᓐᓇᕋᓂ ᐱᒍᒪᔭᐅᑎᒐᓱᓐᓂᖅ, ᐱᓐᓂᐊᓃᑦ ᐅᕝᕙᓘᓐᓃᑦ ᐱᒍᒪᔭᐅᖕᖏᑎᓪᓗᒋᑦ ᐃᑦᓯᒎᕐᓂᓕᕆᔪᓂᒃ 
ᐅᖃᐅᓯᖃᕐᓃᑦ; 

• ᐱᒍᒪᔭᐅᖕᖏᑎᓪᓗᒍ ᑕᑯᓐᓇᕈᓰᑦ, ᐃᕿᑦᓱᓗᓐᓃᑦ ᐅᕝᕙᓘᓐᓃᑦ ᐊᑦᑑᔭᕐᓃᑦ; 
• ᐃᓕᕋᓱᑦᑎᓯᓂᖅ, ᖃᕆᑕᐅᔦᑦ ᐱᑐᑦᓯᒪᕕᖏᑎᒍᑦ ᓵᓚᕐᖄᖃᕐᓂᖅ, ᐅᓗᕆᐊᕐᓵᕆᒍᑏᑦ, ᐱᓗᑲᓐᓃᑦ 

ᐅᖃᐅᓯᕐᓗᕕᖃᕐᓂᑯᑦ, ᑎᒥᒃᑯᑦ ᐃᑦᓯᒎᕐᓂᑯᓘᓐᓃᑦ ᖁᓄᔪᕐᓂᐊᓃᑦ. 
 

ᐃᓱᒪᒃᑯᑦ ᐃᑦᓯᒎᕐᓂᑯᓪᓘᓃᑦ ᐸᕝᓴᕐᓂᐅᖏᑦᑐᑦ : 
 

• ᐊᖏᖃᑎᒌᒍᓐᓇᖏᐅᒪᓃᑦ ᐱᓇᓱᑦᑕᒧᑦ-ᐃᓕᖓᔪᓄᑦ ᐱᔭᑦᓴᓄᑦ, ᐆᒃᑐᕋᐅᑎᒋᓗᒋᑦ ᐱᔭᑦᓭᑦ 
ᐊᒡᒍᑐᕐᑕᐅᒍᓯᖏᓐᓄᑦ, ᐱᓇᓱᓐᓂᒧᑦ ᒪᓕᑦᑕᐅᔪᓂᒃ ᐅᕝᕙᓘᓐᓃᑦ ᐱᓇᓱᒍᓯᓄᑦ, ᐱᓇᓱᓐᓇᐅᑉ 
ᑫᕙᓪᓚᒍᓯᖏᓐᓄᑦ, ᐊᓯᖏᓪᓗ; 

• ᐱᓇᓱᐊᖃᑎᒌᑦᓯᐊᖏᓐᓃᑦ ᐱᑦᔪᑎᓖᑦ ᐃᓅᒃ ᐱᐅᓯᕐᒥᒍᑦ ᓈᒻᒪᓴᖕᖏᐅᑎᓂᒋᓐᓂᒃ; 
• ᐊᑕᐅᓯᐊᕐᓱᓂ ᐊᑑᑎᔪᖅ ᐱᒋᐊᓕᕐᕿᑕᐅᒐᓂ, ᐆᒃᑐᕋᐅᑎᒋᓗᒍ ᐊᑐᕐᑕᐅᔪᑦᓴᐅᖏᑦᑐᒥᒃ ᓂᒪᒍᓯᖃᕐᓂᖅ 

ᐅᕝᕙᓘᓐᓃᑦ ᓂᖕᖓᓂᖅ; 
• ᐊᑑᑎᔭᐅᒍᓯᕐᒥᒍᑦ ᐊᑑᑎᔭᐅᓂᖏᑦ ᑲᒪᔨᐅᑉ ᐱᔪᓐᓇᕈᑎᖏᑦ, ᐆᒃᑐᕋᐅᑎᒋᓗᒍ ᐱᓇᓱᑦᑕᐅᒋᐊᓖᑦ 

ᐊᒡᒍᑕᐅᒍᓯᖏᑦ, ᐱᓇᓱᒋᐊᕐᑐᖏᓐᓂᖏᓐᓂᒃ ᑲᒪᓇᓱᓐᓂᖅ, ᐱᓇᓱᒋᐊᖃᕐᑎᓯᓂᖅ ᐱᓇᓱᑦᑕᐅᒋᐊᓖᑦ 
ᒪᓕᒐᖏᑎᒍᑦ, ᐱᓇᓱᑦᑎᐅᑉ ᐊᐅᓚᑦᓯᓂᓕᕆᓂᑎᒍᑦ ᐃᓂᕐᑎᑕᐅᓂᑎᒍᓪᓘᓃᑦ ᖃᓄᐃᓕᔭᐅᒍᑎᖓ 
ᐊᑐᕐᑕᐅᒋᐊᖃᕐᒪᑦ ᑌᒣᓕᔭᐅᓚᕿᒍᑎᖓ; 

• ᑎᓕᐅᕆᓂᕐᒥᒃ, ᐱᓇᓱᒋᐊᖃᕐᓂᕃᔪᒥᒃ ᐊᒻᒪᓗ ᐃᓚᖓᓂ ᐊᖓᔪᕐᖃᐅᓴᕐᑐᒥᒃ ᐱᓇᓱᒍᓯᖃᕐᓂᖅ 
ᐊᖓᔪᕐᖃᐅᕕᖃᕐᓂᐅᑉ ᐊᑐᕐᑕᐅᒍᓯᑐᐃᓐᓇᖏᑎᒍᑦ; 

• ᑎᒥᐅᔪᒥ ᐊᓯᑦᔨᑐᐃᑦ, ᐱᓇᓱᕝᕕᒥᒃ ᐋᕐᕿᓱᐃᒋᐊᑦᓯᐊᓂᖅ ᐅᕝᕙᓘᓐᓃᑦ ᐱᔭᑦᓭᑦ 
ᐋᕐᕿᓱᒋᐊᑦᓯᐊᑕᐅᓂᖏᑦ; 

• ᐱᓇᓱᒐᕐᒨᓕᖓᔪᖅ ᐊᕐᓱᕈᐊᓚᓂᖅ, ᐱᔭᕐᓃᑐᐃᑦ ᐱᓇᓱᓐᓂᒥ ᖃᓄᐃᓕᖓᓃᑦ; 
• ᐱᐅᓯᕐᓱᑐᐃᑦ ᐃᓅᖃᑎᒌᓐᓂᑯᑦ ᐱᓇᓱᑦᑎᐅᖃᑎᒌᓐᓂᑯᓪᓘᓃᑦ ᐱᖃᑎᒌᖑᓃᑦ ᐊᒻᒪᓗ ᐱᓇᓱᕝᕕᒥ 

ᐅᖃᓕᒪᖃᑎᒌᒍᓯᖃᕐᓂᖅ; 
• ᑕᒪᕐᒥᒃ ᖃᓄᐃᓘᕐᑑᒃ ᐅᕝᕙᓘᓐᓃᑦ ᐃᑦᓯᒎᕐᓂᓕᕆᔪᓂᒃ ᐅᖃᐅᓯᓖᒃ ᐃᓚᖃᕐᑎᓇᒍ ᐃᓕᕋᓱᑦᑎᓯᓂᕐᒥᒃ 

ᐅᕝᕙᓘᓐᓃᑦ ᑲᖕᖑᓱᑦᑎᓯᓂᕐᒥᒃ. ᑌᒣᓕᖓᔪᒥᓪᓕ ᐅᖃᐅᓯᕆᔭᐅᔪᖅ ᐃᓱᒪᒥᑦᓱᑎᒃ ᐊᖏᖃᑎᒌᑦᑐᑦ. 

ᐅᐃᒍᖓ ᐸ: ᐸᕝᕕᓴᕐᑕᐅᓂᕐᒥᒃ ᐅᓐᓂᓗᒍᑎ ᑕᑕᕐᓴᒋᐊᓕᒃ 
 
 
ᐅᑉᐱᕆᔭᖃᕋᒪ ᐱᓗᑲᑦᑕᐅᓯᒪᓂᕋᓂᒃ ᐃᒣᓘᕐᑕᐅᓂᒃᑯᑦ: 
☐ ᐃᓱᒪᒃᑯᑦ ᐃᑦᓯᒎᕐᓂᑯᓪᓘᓐᓃᑦ ᐸᕝᕕᓴᕐᑕᐅᓂᖅ ᐊᑐᓂᕐᓗᓂᖅ 
☐ ᐱᔪᓐᓇᐅᑎᒥᒃ 
☐ ᓱᒋᐊᕐᑕᐅᓂᖅ 
☐ ᑭᓇᑦᓴᔭᐅᓂᕐᒥᓄᑦ ᐸᕝᕕᓴᕐᑕᐅᓂᖅ 
☐ ᑕᑯᒥᕐᕈᒋᔭᐅᓂᕐᒧᑦ ᐸᕝᕕᓴᕐᑕᐅᓂᖅ 
☐ ᐃᑦᓯᒎᕐᓂᑯᑦ ᐸᕝᕕᓴᕐᑕᐅᓂᖅ  
☐ ᐊᓯᖓ (ᓇᓗᓀᕐᓗᒍ) 
 
 
ᐅᓐᓂᓗᒍᑎᓕᐅᑉ ᑭᓇᐅᓂᖓᑕ ᖃᐅᔨᒪᔭᐅᒍᑎᖏᑦ: 
ᐊᑎᓕᕐᕿᖓ :    
ᐊᑎᖓ :   
ᐱᓇᓱᕝᕕᖓᑕ ᐅᖄᓚᐅᑎᖓ :    
ᐊᓂᕐᕋᖓᑕ ᐅᖄᓚᐅᑎᖓ :    
 
ᑭᐅᓚᕿᒋᐊᓕᐅᑉ (ᐅᓐᓂᓗᒍᑎᐅᔫᑉ) ᑭᓇᐅᓂᖓᑕ ᖃᐅᔨᒪᔭᐅᒍᑎᖏᑦ:  
ᐊᑎᓕᕐᕿᖓ :    
ᐊᑎᖓ :   
ᐱᓇᓱᕝᕕᖓᑕ ᐅᖄᓚᐅᑎᖓ :    
ᐊᓂᕐᕋᖓᑕ ᐅᖄᓚᐅᑎᖓ :    
 
ᐊᑎᖓ(ᖏᑦ) ᑕᑯᓐᓇᑐᕕᓂᐅᑉ(-ᓃᑦ) ᐅᓐᓂᓗᒍᑎᓕᐅᕐᑐᒧᑦ ᓇᓗᓀᕐᑕᐅᔪᖅ(ᑦ) :  
ᐊᑎᖓ ᐊᒻᒪᓗ ᐊᑎᓕᕐᕿᖓ : 
  
 
ᐅᖃᐅᓯᖃᕐᓂᖀᑦ ᓈᒻᒪᓴᖕᖏᓂᕐᓂᐅᕕᑦ ᑌᑦᓱᒧᖓ ᐸᓯᔭᐅᔪᒧᑦ?  
ᐋ ☐ ᐊᐅᑲ ☐  ᓇᓗᓀᕐᓗᒍ ᓱᒐᒥ ᓱᒐᒥᐅᓐᓂᖏᒻᒪᖔᓪᓘᓃᑦ. 
  
 
ᐅᖃᐅᓯᕆᓐᓂᕿᐅᒃ ᑕᒪᓐᓇ ᖃᓄᐃᓕᖓᓂᖅ ᐱᓇᓱᑦᑎᒧᑦ ᐊᖓᔪᕐᖃᐅᕕᓕᒻᒧᑦ ᑐᓂᔨᓚᐅᕐᓇᒃ ᐅᓐᓂᓗᒍᑎᒥᒃ?  
ᐋ ☐ ᐊᐅᑲ ☐  ᓇᓗᓀᕐᓗᒍ ᓱᒐᒥ ᓱᒐᒥᐅᓐᓂᖏᒻᒪᖔᓪᓘᓃᑦ. 
  
 
ᐃᓱᒪᒍᓐᓇᕋᔭᕐᖀᑦ ᑕᒪᓐᓇ ᐱᓀᓗᑕᖅ ᐋᕐᕿᓱᕐᑕᐅᒐᔭᕐᒪᖔᑦ ᐊᑯᓐᓂᖓᓃᑦᑐᖃᕐᑎᓗᒍ ᐋᕐᕿᓱᐃᒍᑏᑦ 
ᐊᑐᕐᑕᐅᓂᖏᑎᒍᑦ? 
ᐋ ☐ ᐊᐅᑲ ☐ 
 
ᐱᒋᐊᕐᑎᓯᓯᒪᕖᑦ ᓇᓪᓕᑐᐃᓐᓇᒋᐊᓪᓚᖏᓐᓂᒃ ᖃᓄᐃᓘᕈᑎᑦᓴᐅᔪᓂᒃ, ᐆᒃᑐᕋᐅᑎᒋᓗᒋᑦ CNESST-ᑯᓐᓄ 
ᑕᐅᕐᑎᑕᐅᖁᔨᒍᑎᒥᒃ, ᐊᖏᖃᑎᒌᓐᓂᖓᓂᒃ ᓯᖁᒥᑦᓯᓂᕃᒍᑎᒥ ᐊᓯᐊᓂᓘᓐᓃᑦ (ᐱᓇᓱᑦᑏᑦ ᑲᑐᑦᔨᖃᑎᒌᓐᓂᖓᓄᑦ 
ᐃᓚᐅᒍᓂ)? 
ᐋ ☐ ᓇᓗᓀᕐᓗᒍ :   ᐊᐅᑲ ☐ 

ᑐᑭᓯᓇᕐᑎᓗᒋᑦ ᖃᓄᐃᓘᕐᑐᕕᓂᐅᓂᕃᒍᑏᑦ (ᓯᖁᕐᖑᔭᐅᑉ ᐃᓂᕐᕋᓂᖓ ᒪᓕᓪᓗᒍ ᐊᒻᒪᓗ ᐅᓂᒃᑳᕇᕐᓗᒋᑦ 
ᓱᔪᕕᓂᐅᓂᕃᒍᑎᓕᒫᑦ ᐃᓱᒪᒃᑯᑦ ᐃᑦᓯᒎᕐᓂᑯᓪᓘᓃᑦ ᐸᕝᕕᓴᕐᑕᐅᓂᕐᒥᒍᑦ: ᐱᐅᓯᖓ, ᓂᒪᒍᓯᖏᑦ, ᐱᓂᐊᕐᓂᖏᑦ, 
ᐅᖃᐅᓯᖏᑦ).ᓱᓇᒥᑦᓯᓯᐊᕈᓐᓇᕕᓕᒫᖓᒍᑦ ᓱᓇᒥᑦᓯᓗᑎᑦ, ᐃᓚᐅᑎᓪᓗᒋᑦ ᐅᓪᓗᖏᑦ, ᓇᓃᓐᓂᖏᑦ, ᐃᑉᐱᓂᐊᕈᓯᖏᑦ, 
ᑕᑯᓐᓇᑐᖃᕐᓂᐸᑦ ᑕᑯᓐᓇᑐᕕᓃᑦ ᐊᑎᖏᑦ. 
  
  
 
ᐸᕝᕕᓴᕐᑕᕕᓂᐅᓂᕋᒍᑎᐅᑉ ᓱᕐᕃᓂᖏᑦ : 
  
  
 
ᐋᕐᕿᓱᕐᑕᐅᑯᔭᖓ(ᖏᑦ) : 
  
  
 
ᐊᓯᖏᑦ ᐅᖃᐅᓯᑦᓭᑦ (ᑕᑕᕐᓴᑕᐅᒋᐊᖃᕈᓂ ᑕᑕᕐᓴᑕᐅᒍᓐᓇᑐᖅ) : 
  
  
 
 
 
ᐅᖃᒻᒪᕆᒍᑎ : 
 
ᐊᑑᑎᓯᒪᔪᑦ ᐅᖃᐅᓯᐅᔪᑦ ᑕᒡᒐᓂ ᑕᑕᕐᓴᕆᐊᓕᒻᒥ ᐊᒡᓚᓯᒪᔪᑦ ᓱᓕᕗᑦ, ᖃᐅᔨᒪᒍᓐᓇᑕᓕᒫᕋᒍᑦ. ᖃᐅᔨᒪᕗᖓ ᑖᓐᓇ 
ᐅᓐᓂᓗᒍᑎ ᑲᒪᒋᔭᐅᒍᓐᓇᓂᐊᑐᐊᕐᐸᑦ, ᑌᓐᓇ ᐃᓄᒃ ᐅᓐᓂᓗᒍᑕᐅᔪᖅ ᖃᐅᔨᑎᑕᐅᓂᐊᕐᒪᑦ 
ᖃᓄᐃᓘᕐᑐᕕᓂᐊᓂᕋᕐᑕᐅᒍᑎᒥᓂᒃ ᐊᒻᒪᓗ ᐱᕕᑦᓴᖃᕐᓂᐊᒪᑦ ᑭᐅᒍᓐᓇᓗᓂ. ᐃᒣᓕᖓᑐᐃᓐᓇᕆᐊᖃᕐᒥᓱᓂ 
ᑕᑯᓐᓇᑐᕕᓃᑦ ᑲᑎᔭᐅᓗᑎᒃ ᐊᐱᕐᓱᑕᐅᓗᑎᓗ. ᑖᒃᑯᐊ ᐊᖏᕈᑎᒃᑲ ᐸᕝᕕᓴᕐᑕᕕᓂᐅᓂᕋᕐᓱᖓ ᐅᓐᓂᓗᒍᑎᒻᒪ 
ᓇᐅᑐᐃᓐᓇᓄᑦ ᖃᐅᔨᒪᔭᐅᒋᐊᖃᖕᖏᓂᖏᓐᓂᒃ. 
 
ᐊᒻᒪᓗ ᐊᑎᓕᐅᕐᓯᒪᔪᖓ ᐅᕙᓂ    (ᓄᓇᓕᖓ) 
 
 
ᐅᓪᓗᒥ   ᐅᓪᓗᖓᑦ    (ᑕᕐᕿᖓ, ᐊᕐᕌᒍᖓ) 
 
 
 
  
(ᐊᑎᓕᐅᕐᓂᖓ) 
  



 
 
 

ADM-14 / 
ᒪᓕᑦᑕᐅᒋᐊᓖᑦ ᐃᓱᒪᒃᑯᑦ ᐃᑦᓯᒎᕐᓂᑯᓪᓘᓃᑦ ᐸᕝᕕᓴᕐᑕᐅᓂᕐᒧᑦ ᐅᓐᓂᓗᒍᑏᑦ ᑲᒪᒋᔭᐅᓂᖏᓐᓂᑦ 

ᐊᑐᓕᕐᑎᑕᐅᕕᖓᑕ: ᔫᓂ 16, 2021 
ᒪᑉᐱᒐᖓ 12 12-ᓂᑦ 

ᐅᐃᒍᖓ ᑕ: ᒪᓕᒐᕐᒥ ᖃᐅᔨᑎᑕᐅᓯᒪᓂᕋᒍᑎ ᑕᑕᕐᓴᒋᐊᓕᒃ 
 
 
ᐅᕙᖓ, ᐊᓪᓕᖏᓐᓃᑐᓂᑦ ᐊᑎᓕᐅᕐᓯᒪᔪᖓ,  , ᐱᓇᓱᑦᑎᐅᓱᖓ 
ᑲᑎᕕᒃ ᐃᓕᓴᕐᓂᓕᕆᓂᕐᒥ ᐁᑦᑐᑕᐅᓯᒪᓂᕋᕐᐳᖓ ᓯᕗᕐᖐᓯᒪᓂᖅ ᐋᕐᕿᓱᐃᓂᕐᓗ ᐃᓱᒪᒃᑯᑦ ᐃᑦᓯᒎᕐᓂᑯᓪᓘᓐᓃᑦ 
ᐸᕝᕕᓴᕐᑕᐅᓂᕐᒥᒃ ᐱᓇᓱᕝᕕᒥ ᒪᓕᒐᐅᑉ ᐊᑦᔨᖓᓂᒃ ᐅᕙᓂ   (ᐅᓪᓗᖓ). 
 
ᓱᓕᓂᕃᕗᖓ ᑖᑦᓱᒥᖓ ᑕᑕᕐᓴᒋᐊᓕᒻᒥᒃ ᐊᑎᓕᐅᕐᓂᒐᒍᑦ ᐊᑐᐊᕐᓯᒪᒐᒃᑭᑦ, ᑐᑭᓯᒐᒃᑭᑦ 
ᖃᓄᐃᓕᖓᒋᐊᖃᕐᓂᕃᒍᑎᓕᒫᖏᑦ, ᒪᓕᓐᓂᐊᓂᕋᕐᓱᒋᓪᓗ ᐊᖏᕐᓱᒋᑦ. 
 
 
ᐊᒻᒪᓗ ᐊᑎᓕᐅᕐᓯᒪᔪᖓ ᐅᕙᓂ    (ᓄᓇᓕᖓ) 
 
 
ᐅᓪᓗᒥ   ᐅᓪᓗᖓᑦ    (ᑕᕐᕿᖓ, ᐊᕐᕌᒍᖓ) 
 
 
 
  
(ᐊᑎᓕᐅᕐᓂᖓ) 
 


